
INTERVENCIÓN
MVF/mlv
Refª: ispac1252082264451509810.doc
Asunto: Modrificación ordenanza fiscal número 103

INFORME DE INTERVENCIÓN
ASUNTO: EXPEDIENTE DE MODIFICACIÓN DE ORDENANZAS. EXERCICIO 2024.

En cumprimento do establecido no artigo 54 do Real decreto lexislativo 781/1986, do 18 de abril,
polo que se aproba o texto refundido de disposicións legais vixentes en materia de réxime local
(TRRL), no artigo 92.3 da Lei 7/1985, do 2 de abril, reguladora das bases do réxime local (LRBRL), no
artigo 172 do Real decreto 2568/1986, do 28 de novembro, polo que se aproba o regulamento de
organización,  funcionamento e réxime xurídico das entidades locais (ROF)  e no artigo 4 do Real
decreto  128/2018,  do  16  de  marzo,  polo  que  se  regula  o  réxime  xurídico  dos  funcionarios  de
Administración Local con habilitación de carácter nacional, e en cumprimento do disposto no artigo
214 do Real decreto lexislativo 2/2004, do 5 de marzo, polo que se aproba o texto refundido da Lei
Reguladora das Facendas Locais, e de acordo co Real decreto 424/2017, do 28 de abril, polo que se
regula o réxime xurídico do control interno nas entidades do Sector Público Local, emito o seguinte
informe:

LEXISLACIÓN APLICABLE: 

- Constitución española de 27 de decembro de 1978 (CE)

- Lei 7/1985, de 2 de abril, reguladora das bases de réxime local, LRBRL.

- Lei 58/2003, de 17 de decembro, Xeral Tributaria.

- Real Decreto Lexislativo 2/2004, de 5 de marzo, polo que se aproba o texto refundido
da lei reguladora das facendas locais.

- Lei 39/2015 de 1 de outubro pola que se aproba a Lei de procedemento administrativo
común das Administracións Públicas.

- Ordenanza fiscal xeral.

ANTECEDENTES:

-  Decreto  número  7605/2023  do  30.08.2023  do  Concelleiro  Delegado  de  Economía  e  Recursos
Humanos, Angel Pablo Permuy Villanueva, de inicio do expediente de modificación e actualización de
determinadas Ordenanzas fiscais vixentes.

- Informe do Servizo de Facenda Local, asinado pola súa xefa de servizo o 6.09.2023, Isabel Carbonés
Bosch,  coa  confomidade  de  Asesoría  Xurídica,  do  07.09.2023,  de  aprobación  do  proxecto  de
modificación de determinadas ordenanzas fiscais,  en  cumprimento do decreto núm.  7605/2023,
recollendo os cambios propostos tanto polos Tenentes de Alcaldesa Delegados de área como polos
Concelleiros Delegados e responsables dos diferentes Servizos. 

En concreto, en relación á Ordenanza Fiscal número 103 reguladora das taxas pola prestación de
servizos urbanísticos, o Servizo de Facenda Local recolle as seguintes modificacións propostas pola
súa Xefa de Servizo:

o O  artigo  14  da  Lei  7/2022,  do  27  de  decembro,  de  medidas  fiscais  e  administrativas,
modificou  a  Lei  2/2016,  do  10  de  febreiro,  do  solo  de  Galicia,  quedando  suprimida  a
esixencia de licenza de primeira ocupación, tramitándose agora como unha comunicación
previa  á  que  haberá  que  engadirse  o  certificado  final  de  obra  asinado  polo  técnico
competente e da comunicación xustificativa da posta en funcionamento das instalacións e,
no seu caso,  certificación de empresas subministradoras de servizos,  en consecuencia, a
actividade  administrativa  de  control  pasará  a  realizarse  trala  fase  de  verificación  de
suficiencia documental, polo que se modifica a redacción da tarifa prevista no apartado V do
artigo  3º  da  ordenanza,  que  pasa  de  denominarse  “licenza  de  primeira  ocupación  dos
edificios ” a “comunicacións previas de 1ª ocupación dos edificios”.

o Modifícase o apartado e) do artigo 2º.1 relativo ao feito impoñible e devindicación, para
corrixir  o  erro  detectado  na  súa  redacción,  no  que  se  confunde  a  presentación  de
documentación antes ou despois da resolución do expediente, no xeito de clarificar que de
presentarse nova documentación antes da resolución non se devindicará de novo a taxa.

o Suprímese o artigo 4º relativo á exclusións da obriga de solicitar licenza, suprímese o artigo
6º no que se establece a obriga de achegar determinada documentación á determinadas
solicitudes, suprímese o artigo 7º cuxo contido incorpórase ao artigo 4º relativo a norma
especial sobre a cota, suprímese o artigo 8º no que se regula o axuste da tramitación das
licenzas urbanísticas, comunicacións ou declaracións responsables ás prevencións contidas
nunha ordenanza de edificación e uso do solo, suprímese o artigo 13º relativo á vixiancia da
execución das obras, suprímese o artigo 14º no que se regulaba a obriga de conservación
das licenzas no lugar das obras, suprímese o artigo 15º relativo á caducidade, duración e
prórroga das licenzas ,  por tratarse de regulacións propias dun regulamento do servizo.
Regulacións que non son materia tributaria a regular nunha Ordenanza Fiscal posto que xa
se atopan regulados no propio regulamento de funcionamento do servizo, concretamente
na  ordenanza  da  tramitación  dos  títulos  habilitantes  de  natureza  urbanística  e  das
actividades.

o Modifícase o artigo 5º, e pasa a incorporar o contido do artigo 7º suprimido en concordancia
co establecido no artigo 103.1 do Real decreto lexislativo 2/2004, do 5 de mazo polo que se
aproba  o  texto  refundido  da  lei  reguladora  das  facendas  locais,  regulador  da  xestión
tributaria  no  imposto  sobre  construcións,  instalaciónes  e  obras,  nos  que  se  regulan  as
liquidacións provisonais a conta e definitivas en base a base impoñible e o custo efectivo e
real das obras. Así mesmo renumérase o devandito artigo 5º que pasa a denominarse artigo
4º Norma especial sobre o ingreso da cota.

o Modifícase  o  artigo  9º  relativo  á  tramitación  da  solicitude  de  licenzas  de  obras,
comunicacións ou declaracións responsables e o artigo 10º relativo á resolución suprimindo
aqueles aspectos que non son materia tributaria a regular nunha Ordenanza Fiscal.

o No artigo 15º relativo á caducidade, duración e prórroga das licenzas, establecíase que a
taxa  pola  concesión  de  prórroga  quedaba  fixado  nun  20%  do  que  lle  correspondía  á
liquidación provisional. Mantense esta tarifa, se ben non no artigo 15 que queda suprimido,

senón que se traslada ao artigo 3º, creando un apartado IX, denominado prórrogas coa
mesma tarifa anterior.

o A supresión dos artigos 6º, 7º, 8º, 13º, 14º e 15º fan necesario a renumeración tamén do
artigo 9º relativo a tramitación que pasa a ser o artigo 5º, do artigo 10º relativo a resolución
que pasa a ser o artigo 6º, do artigo 11º relativo as notificacións que pasa a ser o artigo 7º,
do  artigo  12º  relativo  ao  carácter  das  liquidacións,  que  pasa  a  ser  o  artigo  8º,  e  a
renumeración do artigo 16º relativo a infraccións e sancións tributarias que pasa a ser o
artigo 9º.
Suprímese así mesmo o artigo 17º relativo ás partidas fallidas.

- Anteproxecto de Modificación da Ordenanza Fiscal 103 reguladora das taxas pola prestación de
servizos urbanísticos, asinado polo Concelleiro Delegado  de Economía e Recursos Humanos, Angel
Pablo Permuy Villanueva, o 07.09.2023

-  Ditame  favorable  do  Tribunal  Económico  Administrativo,  asinado  polo  seu  Presidente,  Emilio
Fernández Pita, a súa secretaria, Ana Tabarés Martínez e mailo seu vogal, Pedro Fernández Agustí, o
11.09.2023

- Informe xurídico de Secretaría, asinado polo secretario xeral do Pleno, Rafael José del Barrio Berdel
o 12.09.2023, concluíndo o carácter favorable á tramitación da modificación proposta.

Extremos de xeral comprobación:

- Órgano competente:  Consideración Xurídica Cuarta do informe xurídico do Secretario Xeral do
Pleno:
“De conformidade co disposto no artigo 127.1 a) da Lei 7/1985, de 2 de abril, de bases de réxime
local,  corresponde  á  Xunta  de  Goberno  Local a  aprobación  dos  proxectos  de  ordenanzas  e
regulamentos municipais.
De conformidade co disposto no artigo 123.1d) da Lei 7/1985, de 2 de abril, de bases de réxime local,
corresponde ao Pleno a aprobación das ordenanzas e regulamentos municipais.
En  consecuencia,  corresponde  á  Xunta  de  Goberno  local  do  Concello  de  lugo  a  aprobación  dos
proxectos de modificación de ordenanzas referenciados, e, posteriormente ao Pleno da corporación
municipal  a  aprobación  inicial/provisional  da  modificación  das  ordenanzas  referenciadas,  polo
quórum de maioría simple, previo ditame da Comisión informativa especial de contas e ordinaria da
alcaldía e sostenibilidade urbana e recursos internos”.

-  Inicio  do  expediente:  Decreto  número  7605/2023  do  30.08.2023  do  Concelleiro  Delegado  de
Economía  e  Recursos  Humanos,  Angel  Pablo  Permuy  Villanueva,  de  inicio  do  expediente  de
modificación e actualización de determinadas Ordenanzas fiscais vixentes.

- Informe do máximo responsable do servizo: Informe do Servizo de Facenda Local, asinado pola súa
xefa  de  Servizo,  Isabel  Carbonés  Bosch  o  6.09.2023,  coa  confomidade  de  Asesoría  Xurídica,  do
07.09.2023,  de aprobación do proxecto  de modificación de determinadas ordenanzas fiscais,  en
cumprimento do decreto núm. 7605/2023, recollendo os cambios propostos tanto polos Tenentes

de Alcaldesa Delegados de área como polos Concelleiros Delegados e responsables dos diferentes
Servizos. 
En concreto, en relación á Ordenanza Fiscal  número103 reguladora das taxas pola prestación de
servizos urbanísticos, o Servizo de Facenda Local recolle as seguintes modificacións propostas pola
súa  xefa de servizo:

o Modifícase o apartado e) do artigo 2º1 FEITO IMPOÑIBLE E DEVINDICACIÓN, que quedará
redactado como segue:

e)  No  suposto  de  que  a  comunicación  ou  declaración  responsable  sexa  incompleta  ou
incorrecta, de presentarse nova documentación,  antes da resolución,  non se devindicará de
novo  a  taxa,  conservándose  o  importe  ingresado  mediante  autoliquidación  a  conta  da
liquidación que en definitiva corresponda.

o Modifícase o apartado V. do artigo 3ºBASES DE GRAVAME TARIFAS que queda redactado
como segue:

V. Comunicacións previas de 1ª ocupación dos edificios Satisfarase o cero vinte por cento (0,20%)
do presuposto determinado conforme ao previsto no artigo 5º da presente ordenanza. O módulo
básico que se aplicará será o vixente no momento da solicitude da dita primeira ocupación.

o Engádese un apartado IX ao artigo 3ºBASES DE GRAVAME TARIFAS que queda redactado
como segue:

IX. Prórrogas. A taxa pola concesión de prórroga fíxase nun 20% do que lle correspondería á
liquidación inicial.

o 4) Súprimese o artigo 4º EXCLUSIONS DA OBRIGACIÓN DE SOLICITAR LICENZA.
o Renumérase e modifícase o artigo 5º NORMA ESPECIAL SOBRE O INGRESO DA COTA que

queda redactado como segue:
ARTIGO 4º NORMA ESPECIAL SOBRE O INGRESO DA COTA 
1. As taxas regulamentadas nesta ordenanza esixiranse en réxime de autoliquidación; o suxeito
pasivo, no momento de presentar a correspondente solicitude de licenza ou comunicación ou
declaración  responsable,  deberá  acreditar  o  ingreso  do  importe  total  declarado  da  débeda
tributaria, a conta da liquidación que en definitiva corresponda, e cubrir a folla de avaliación que
figura  no  anexo  2.  A  base  liquidable  provisional  nas  obras  maiores  será  o  presuposto  de
referencia  que  resulte  de  aplicar  o  cálculo  que  figura  no  anexo  2,  salvo  que,  o  presuposto
presentado para a obtención da licenza fora superior. No caso das obras menores aplicaranse,
segundo o caso, os módulos e a lista de prezos unitarios que figuran no anexo 3, salvo que, o
presuposto presentado para a obtención da licenza ou comunicación ou declaración responsable
fora superior. 
2. Se despois de formulada a solicitude de licenza ou presentada a comunicación ou declaración
responsable se modificase ou ampliase o proxecto, deberá serlle comunicado á Administración
municipal, e acompañarase o novo presuposto ou o reformado e, se é o caso, planos memorias
da modificación ou ampliación, autoliquidando a diferenza resultante en relacion co proxecto
inicial.  3.  A  Administración  de  Tributos,  no  momento  de concederse  a  preceptiva licenza ou

tramitarse a comunicación ou declaración responsable, practicará unha liquidación provisional a
conta. Para iso, o Servizo de Arquitectura municipal deberá emitir un informe no que se valoren
de xeito detallado as obras a executar conforme á presente ordenanza.
 4. Unha vez finalizadas as construcións,  instalacións e obras,  no caso de que o custo real  e
efectivo delas sexa superior ou inferior ó que serviu de base impoñible na liquidación referida no
punto  anterior,  os  suxeitos  pasivos  presentarán  no  prazo  dun  mes,  contado  a  partir  do  día
seguinte á dita finalización, certificado e presuposto final de obra visado polo Colexio Oficial
correspondente, cando se esixiran direccións facultativas, e calquera outro documento que se
considere oportuno. 
5. Á vista da documentación aportada e das construcións, instalacións e obras realizadas e do
custo  real  e  efectivos  das  mesmas,  o  Concello,  mediante  a  oportuna  comprobación
administrativa,  modificará,  se  é  o  caso,  a  base  impoñible  e  practicará  a  correspondente
liquidación definitiva esixindo ou reintegrando a diferenza ao suxeito pasivo.

o Suprímese o artigo 6º
o Suprímese o artigo 8º
o Suprímese o artigo 7º
o Renumérase e modifícase o artigo 9 TRAMITACIÓN que queda redactado do seguinte

xeito:

ARTIGO 5º TRAMITACION 
A) Solicitude de licenza de obras: 
1. Previamente ao outorgamento da licenza polo órgano competente, directamente ou en
virtude de delegación, a Facenda Local comprobará a liquidación das taxas que procedan. A
comprobación da liquidación de taxas pola Facenda Local realizarase con posterioridade á
concesión da licenza no caso das obras menores que non se tramiten polo procedemento de
comunicación previa ou declaración responsable. 
B) Comunicación ou declaración responsable de obras menores:
 1.  Na  tramitación  das  comunicacións  ou  declaracións  responsables  de  obras  menores
estarase  a  previsto  na  ordenanza  de  tramitación  dos  títulos  habilitantes  de  natureza
urbanística e das actividades. 
2.  Unha  vez  que  se  teña  dilixenciado  a  comunicación  ou  declaración  responsable  como
conforme, a Facenda Local realizará a comprobación da liquidación de taxas. 

o Renumérase  e  modifícase  o  artigo  10º RESOLUCIÓN  que queda redactado do seguinte
xeito: 

ARTIGO 6º RESOLUCIÓN. 
1. A Xunta de Goberno Local adoptará a resolución procedente en canto ao outorgamento
da licenza solicitada e á aprobación da liquidación das taxas.
 2. No caso de comunicacións ou declaracións responsables de obras menores, se do análise
da  documentación  achegada  resulta  que  se  cumpre  o  establecido  na  ordenanza  de
tramitación dos títulos habilitantes de natureza urbanística e das actividades, procederase a
dilixenciar  ésta  co  “conforme”,  remitíndose  o  expediente  a  Facenda  Local  para  a
comprobación das taxas que procedan.

o Renumérase  o  artigo  11º  NOTIFICACIÓNS,  que  pasa  a  denominarse  artigo  7º
NOTIFICACIÓNS.

o Renumérase o artigo 12º CARÁCTER DAS LIQUIDACIÓNS que pasa a denominarse artigo 8º
CARÁCTER DAS LIQUIDACIÓNS.

o Suprímese o artigo 13 VIXILANCIA DA EXECUCIÓN DE OBRAS.
o Suprímese o artigo 14º.
o Suprímese o artigo 15º
o Renumérase o artigo 16ª que pasa a  denominarse  artigo 9º INFRACCIONS E  SANCIONS

TRIBUTARIAS.

- Informe de Asesoría Xurídica: Consta a conformidade do xefe da Asesoría Xurídica, Manuel Louzao
Aldariz,  prestada con data 07.09.2023 ao informe do Servizo de Facenda Local de aprobación do
proxecto de modificación de determinadas Ordenanzas Fiscais.

- Proposta do responsable da área xestora: Anteproxecto de modificación da Ordenanza  Fiscal 103
reguladora das taxas pola prestación de servizos urbanísticos, asinado polo Concelleiro  Delegado de
Economía e Recursos Humanos, Angel Pablo Permuy Villanueva, o 07.09.2023
-  Ditame  do  Tribunal  Económico  Administrativo:  Ditame  favorable  do  Tribunal  Económico
Administrativo, asinado polo seu Presidente, Emilio Fernández Pita, a súa secretaria, Ana Tabarés
Martínez e mailo seu vogal, Pedro Fernández Agustí, o 11.09.2023 

- Informe Xurídico: Informe xurídico de Secretaría, asinado por secretario xeral do Pleno, Rafael José
del  Barrio  Berdel  o  12.09.2023,  concluíndo  o  carácter  favorable  á  tramitación  da  modificación
proposta, concluíndo: “que unha vez emitido o informe preceptivo da intervención municipal procede
a súa aprobación polos órganos competentes.”

RESULTADO DA FISCALIZACIÓN PREVIA LIMITADA

Procede a tramitación do expediente, en base aos informes favorables que conclúen o seu carácter
favorable, coa seguinte observación:

Deberá  de  formularse,  por  parte  do  Servizo  de  Facenda  Local,  proposta  de  modificación  da
Ordenanza  de  referencia  ao  órgano  competente,  logo  da  emisión  dos  informes  obrantes  no
expediente, así como a fiscalización favorable do expediente emitida por esta Intervención.

Cómpre recordar que a fiscalización da Intervención haberá de realizarse sobre da proposta que
finalmente se eleve a consideración do Pleno da Corporación, de xeito que haberá de observarse dita
circunstancia no caso de sufrir variación o expediente remitido.

Este é o meu informe, que someto a calquera outro con mellor criterio fundado en Dereito. 
Non obstante, o órgano competente decidirá o que estime máis conveniente aos intereses xerais.

Asinado dixitalmente polo Interventor Xeral Municipal, Manuel Vázquez Fernández, na data que se
indica á marxe.

